
Wir freuen uns über Ihren Besuch!

D Sunne schiint ufe Garte.
Sie seit: Wie lang mues i no warte?
Ihr Bluemä chömid usem Winterhuus!
Da gügslid füüf Bluemä zum Bode uus.
Da chunt de Wind, da chunt de Wind!
Die füüf Bluemä versteckid sich 
gschwind.
D’ Sunne aber goht si go wecke, und 
seit:
Er müend euch nümme go verstecke! Die foif Finggerli, die schlafed 

fescht, 
wie foif Vögeli imene Näscht, 
sie schlafed die ganzi Nacht, 
erscht am Morge sy si verwacht:
zerscht de Vater, de d’Muetter, de 
der Bueb, de d’Schwöschter, und 
z’letscht das chline Bi-Ba-Butzeli

Die füüf Hase a minere Hand, die hends 
luschtig mitenand. 
Dä hüpft der Berg duruf, dä springt ganz 
höch uf, dä macht es Hasetänzli, dä 
gwagglet mit em Schwänzli 
und de Chlinscht sitzt hinterem Baum 
und hett en wunderschöne Traum.

Da isch s’chli Igelchind, es springt dur üse 
Garte gschwind.
Es gseht en Schnägg, dä chrüücht 
langsam wäg. 
Es gseht en Haas, dä versteckt sich im 
Gras. 
Da schlicht en Fuchs grad um dä Egge und 
tuets Igelchind 
verschrecke.
Da machts 
Igelchind ä 
Chugele und 
tuet dä Berg 
abe rugele.

